
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রামরাজ্য



 কানাই। আপনার এই গল্পের মরাল কি? আপনি কি বলতে চান গণতন্ত্র খারাপ?

 মহাবীর। তন্ত্রে রাজ্যশাসন হয় না, মানুষেই রাজ্য চালায়। গণতন্ত্র বা যে তন্ত্রই হ’ক, তা শব্দ মাত্র, লোকে ইচ্ছানসারে তার ব্যাখ্যা করে।

 সুবোধ। ঠিক বলেছেন। ব্রিটেন আমেরিকা রাশিয়া প্রত্যেকেই বলে যে তাদের শাসনতন্ত্রই খাঁটী ডিমোক্রাসি।

 মহাবীর। শাসনপদ্ধতির নাম যাই হ’ক দেশের জনসাধারণ রাজ্য চালায় না, তারা কয়েকজনকে পরিচালক রূপে নিযুক্ত করে, অথবা ধাপ্পায় মুগ্ধ হয়ে একজনের বা কয়েক জনের কর্তৃত্ব মেনে নেয়। এই কর্তারা যদি সুবুদ্ধি সাধু নিঃস্বার্থ ত্যাগী কর্মপটু হয় তবে প্রজারা সুখে থাকে। কিন্তু কর্তারা যদি মূর্খ হয়, অথবা ধূর্ত অসাধু স্বার্থপর ভোগী আর অকর্মণ্য হয় তবে প্রজারা কষ্ট পায়, কোনও তন্ত্রেই ফল হয় না।

 ভুজঙ্গ। আপনার রামরাজ্য কি ছিল? একবারে অটোক্রাসি, স্বৈরতন্ত্র, প্রজাদের কোনও ক্ষমতা ছিল না।

 মহাবীর। কে বললে ছিল না? কোশলরাজমহিষী সীতার বনবাস হ’ল কাদের জন্য? শম্বুককে মারা হ’ল কাদের কথায়?

 বিপাশা। কিন্তু রামচন্দ্রের এইসব কাজ কি ভাল?


 মহাবীর। ভালই হ’ক আর মন্দই হ’ক রামচন্দ্র লোকমত

	        এই পাতাটি অন্য কোনো ভাষায় উপলব্ধ নয়।

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








